
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1551 16-10-2026-ല്‍ മറുപടിയ്ക്ക്

അഡിഷണൽ സ്കിൽ അക്വിസിഷൻ പ്രോഗ്രാമിന്റെ (അസാപ് - കേരളം) പ്രവർത്തനങ്ങൾ

ചോദ്യം ഉന്നയിച്ച അംഗങ്ങൾ

ശ്രീ. ജി. സുധാകരൻ

മറുപടി നൽകിയ മന്ത്രി

ശ്രീ. റോജി എം. ജോണ്‍

(ഉന്നത വിദ്യാഭ്യാസ വകുപ്പ് മന്ത്രി)

(എ)  2021-22 മുതൽ 2025-26 വരെ അഡിഷണൽ സ്കിൽ അക്വിസിഷൻ പ്രോഗ്രാം (അസാപ് -

കേരളം) മുഖേന എത്ര വിദ്യാർത്ഥികൾക്ക് നൈപുണ്യ പരിശീലനം നൽകിയിട്ടുണ്ടെന്നും ഇതിന്റെ

കോഴ്‌സ് തിരിച്ചും ജില്ല തിരിച്ചുമുള്ള വിശദാംശം ലഭ്യമാക്കുമോ;

മറുപടി: ലഭ്യമായ കണക്കുകൾ പ്രകാരം 2022-23 മുതൽ 2025-26 വരെയുള്ള

കാലയളവിൽ അസാപ് കേരള വഴി ആകെ 4,12,705 വിദ്യാർത്ഥികൾക്ക്

നൈപുണ്യ പരിശീലനം നൽകിയിട്ടുണ്ട്.ജില്ല തിരിച്ചുള്ള ഇതിന്റെ വിശദാംശങ്ങൾ

അനുബന്ധം 1 ൽ ചേർത്തിരിക്കുന്നു.

(ബി)  പ്രസ്തുത കാലയളവിൽ പരിശീലനം പൂർത്തിയാക്കിയവരിൽ തൊഴിൽ ലഭിച്ചവരുടെയും

സ്വയംതൊഴിൽ കണ്ടെത്തിയവരുടെയും എണ്ണം എത്രയാണെന്നും തൊഴിൽ ലഭ്യത

നിരീക്ഷിക്കുന്നതിനായി ഏർപ്പെടുത്തിയിട്ടുള്ള സംവിധാനം എന്താണെന്നും വ്യക്തമാക്കാമോ;

മറുപടി: തൊഴിലവസരങ്ങൾ കണ്ടെത്തുന്നതിനും കമ്പനികളുടെ ഇപ്പോഴത്തെയും

ഭാവിയിലെയും മനുഷ്യവിഭവശേഷി ആവശ്യകതകൾ മനസ്സിലാക്കുന്നതിനും

വിവിധ മേഖലകളിലായി വ്യവസായ ബന്ധങ്ങൾ സ്ഥാപിക്കുന്നതിനും

ശക്തിപ്പെടുത്തുന്നതിനുമുള്ള ചുമതല അസാപ് കേരള യുടെ സ്കിൽ ഡിമാൻഡ്

അഗ്രഗേഷൻ ഡിവിഷനാണ്. അസാപ് കേരള വഴി പരിശീലനം നേടിയ

ഉദ്യോഗാർത്ഥികളുടെ നൈപുണ്യങ്ങൾക്കും യോഗ്യതകൾക്കും അനുസൃതമായി

തൊഴിലവസരങ്ങൾ മാപ്പ് ചെയ്യുന്നതിനും അനുയോജ്യമായ തൊഴിലുകൾ

കണ്ടെത്തുന്നതിനും ഒഴിവുകൾ സമാഹരിക്കുന്നതിനും ഡിവിഷൻ തൊഴിലുടമകൾ,

വ്യവസായ അസോസിയേഷനുകൾ, മറ്റ് പ്രസക്തമായ പങ്കാളികൾ

എന്നിവരുമായി സജീവമായി ഇടപഴകുന്നു. വ്യവസായ പങ്കാളികളുടെയും

തൊഴിലവസരങ്ങളുടെയും ഒരു ഡാറ്റാബേസ് സൂക്ഷിക്കുക, വിവിധ മേഖലകളിലെ

തൊഴിൽ നിയമന പ്രവണതകൾ നിരീക്ഷിക്കുക, ഉദ്യോഗാർത്ഥികളുടെ



പ്രകടനത്തെക്കുറിച്ചും നൈപുണ്യ വിടവുകളെക്കുറിച്ചും തൊഴിലുടമകളിൽ നിന്നുള്ള

പ്രതികരണങ്ങൾ ശേഖരിക്കുക, വ്യവസായ അധിഷ്ഠിത പരിശീലനങ്ങൾ,

ഇന്റേൺഷിപ്പുകൾ, അപ്രന്റിസ്ഷിപ്പുകൾ, ക്യാമ്പസ് റിക്രൂട്ട്മെന്റ് ഡ്രൈവുകൾ

എന്നിവയ്ക്കുള്ള അവസരങ്ങൾ കണ്ടെത്തുക എന്നിവയും ഡിവിഷൻ ചെയ്തുവരുന്നു.

 

        പ്രസ്തുത കാലയളവിൽ പരിശീലനം പൂർത്തിയാക്കിയവരിൽ ആകെ

31,075 പേർക്ക് തൊഴിൽ ലഭ്യമായിട്ടുണ്ട്. ജില്ല തിരിച്ചുള്ള വിവരങ്ങൾ

അനുബന്ധം 2 ൽ ചേർത്തിരിക്കുന്നു.

(സി)  അസാപ് കേരളം വഴി നടപ്പിലാക്കുന്ന നൂതനവും വ്യവസായാധിഷ്ഠിതവുമായ കോഴ്‌സുകൾ

ഏതെല്ലാമാണെന്നും നിലവിൽ വ്യവസായ സ്ഥാപനങ്ങളുമായി ഏർപ്പെട്ടിട്ടുള്ള ധാരണാപത്രങ്ങളുടെയും

പങ്കാളിത്തങ്ങളുടെയും എണ്ണം എത്രയാണെന്നും വ്യക്തമാക്കാമോ;

മറുപടി: വിദ്യാർത്ഥികൾക്ക് ആധുനിക വ്യവസായ മേഖലകളിലെ തൊഴിൽ

സാധ്യതകൾ പ്രയോജനപ്പെടുത്തുന്നതിനായി നിരവധി നൂതന കോഴ്സുകൾ

അസാപ് കേരള നൽകുന്നുണ്ട്. പ്രധാന മേഖലകളും കോഴ്സുകളും താഴെ

പറയുന്നവയാണ്

ഇൻഫർമേഷൻ ടെക്നോളജി: ആർട്ടിഫിഷ്യൽ ഇന്റലിജൻസ് & മെഷീൻ ലേണിംഗ്,

ജനറേറ്റീവ് AI, സൈബർ സെക്യൂരിറ്റി, ഫുൾ സ്റ്റാക്ക് ഡെവലപ്മെന്റ്. ഡാറ്റാ

അനലിറ്റിക്സ്: ബിസിനസ്സ് അനലിറ്റിക്സ്, പൈത്തൺ ഉപയോഗിച്ചുള്ള ഡാറ്റാ

അനലിറ്റിക്സ്, പവർ BI & ടാബ്ലോ.

മറ്റ് വ്യവസായാധിഷ്ഠിത മേഖലകൾ: ഇലക്ട്രിക് വെഹിക്കിൾ സർവ്വീസ് ടെക്നീഷ്യൻ,

ഇൻഡസ്ട്രിയൽ ഓട്ടോമേഷൻ & എംബഡഡ് സിസ്റ്റംസ്, അഗ്രികൾച്ചറൽ &

കൊമേഴ്സ്യൽ ഡ്രോൺ പൈലറ്റ് ട്രെയിനിംഗ്.

 

        അമ്പതിൽ കൂടുതൽ വ്യവസായ സ്ഥാപനങ്ങളുമായി അസാപ് കേരള

ധാരണാപത്രത്തിൽ എത്തിയിട്ടുണ്ട്.

        കോഴ്സുകളുടെ പൂർണ്ണ വിവരങ്ങൾ അനുബന്ധം 3 ൽ ചേർത്തിരിക്കുന്നു.

(ഡി)  പരിശീലനത്തിന്റെ ഗുണനിലവാരം, പരിശീലകരുടെ യോഗ്യത, സർട്ടിഫിക്കേഷന്റെ

അംഗീകാരം, പരിശീലനം നേടിയവരുടെ തൊഴിൽലഭ്യത എന്നിവ സ്വതന്ത്രമായി

വിലയിരുത്തുന്നതിനുള്ള സംവിധാനവും, കഴിഞ്ഞ അഞ്ച് വർഷത്തെ പദ്ധതിയുടെ ആകെ ചെലവും

ബജറ്റ് വിഹിതവും സംബന്ധിച്ച വിശദാംശവും ലഭ്യമാക്കുമോ?

മറുപടി: നൈപുണ്യ പരിശീലനത്തിന്റെ ഗുണനിലവാരവും സർട്ടിഫിക്കേഷനും

ദേശീയ നൈപുണ്യ യോഗ്യതാ ചട്ടക്കൂടിന്റെ (NSQF), നാഷണൽ കൗൺസിൽ

ഫോർ വൊക്കേഷണൽ എഡ്യൂക്കേഷൻ ആൻഡ് ട്രെയിനിംഗ് (NCVET)

എന്നിവയുടെ മാനദണ്ഡങ്ങൾ കർശനമായി പാലിച്ചാണ് ഉറപ്പാക്കുന്നത്.

പരിശീലനം നേടിയ വിദ്യാർത്ഥികളുടെ നൈപുണ്യ പരിശോധന സ്വതന്ത്ര

ഏജൻസികൾ വഴിയാണ് നടത്തുന്നത്.         പരിശീലനത്തിന്റെ

ഗുണനിലവാരം തുടർച്ചയായി നിരീക്ഷിക്കുന്നതിനായി ASAP കേരളയിൽ

പ്രത്യേക മോണിറ്ററിംഗ് ആൻഡ് ഇവാലുവേഷൻ വിഭാഗം പ്രവർത്തിച്ചുവരുന്നു.

പരിശീലനത്തിന്റെ ഗുണനിലവാരം, പരിശീലകരുടെ പ്രകടനം എന്നിവ ഈ

വിഭാഗം നിരന്തരം വിലയിരുത്തുന്നു. പരിശീലന പരിപാടിയുടെ കൂടാതെ,

വ്യവസായ മേഖലയിലെ നിലവിലെ ആവശ്യകതകൾക്ക് അനുയോജ്യമായ

നൈപുണ്യങ്ങളും യോഗ്യതകളും പരിശീലനാർഥികൾക്ക് ഉറപ്പാക്കുന്നതിനായി

ASAP കേരളം വ്യവസായ സ്ഥാപനങ്ങളുമായും പരിശീലന പങ്കാളികളുമായും

സഹകരിച്ച് വ്യവസായ മേഖലയുമായി സംയോജിപ്പിച്ച സർട്ടിഫിക്കേഷൻ

സംവിധാനങ്ങളും നടപ്പിലാക്കിവരുന്നു.

        കഴിഞ്ഞ അഞ്ച് വർഷത്തെ പദ്ധതിയുടെ ആകെ ചെലവും ബജറ്റ്

വിഹിതവും സംബന്ധിച്ച വിശദാംശങ്ങൾ അനുബന്ധം 4 ൽ ചേർത്തിരിക്കുന്നു.

 

 

സെക്ഷൻ ഓഫീസർ

